
HEMEN DIRA PIRATAK

Aste Nagusia hasteko gehiago itxaron ezinik, Donostiako Piratek gaur hasiko dute festa.
Jai herrikoiak behar direla esango dute ozen, baina, bereziki, festez gozatu nahi dute

ASTE NAGUSIA » Donostiako Piratak

ABORDATZEKO GOMENDIOAK

Abordatze egunerako hainbat gomendio egin dituzte antolatzaileek;
11:00etan hasiko dira baltsak egiten eta 17:00etan izango da abordatzea

Baltsak egiteko hainbat gomendio egin dituzte Piratek. manoL otecl / ARGAZKI PRESS

Donostiako Piraten egitaraua-
ren egun nagusia abordatze
eguna da, zalantzarik gabe.
Abuztuaren 15ean, astelehena,
Piraten abordatzea irudikatu-
ko dute 40 bat baltsak, kaian
eta inguruetan. Goizeko 11:00-
etan ekingo diote baltsak egi-
teari, eta herri bazkariaren on-
doren, 17:00etatik aurrera, ha-
siko da abordatzea.

Aurten, Piraten abordatzea
arazorik gabe gauza dadin,

parte-hartzaileei hainbat go-
mendio eman dizkiete antola-
tzaileek.

Lehen esan bezala, baltsak
egiteko deialdia 11:00etan
izango da. Batzuek txalupa egi-
na eramango dutenez, haiei so-
bera duten materiala kaira era-
mateko deia egin diete antola-
tzaileek. Material hori, hartara,
gainerako guztien artean ba-
natu ahal izango da, muntaia
errazagoa izateko.

Baltsak egiteko arauak

Honekin batera, baltsak egite-
ko hiru arau nagusi ezarri di-
tuzte. Lehena, baltsak ur gaine-
an mantendu behar du. Biga-
rrena, flotagarriizateaz gain, ez
iraultzeko oreka beharrezkoa
da. Eta azkenik, palen lagun-
tzaz aurrera egiteko gaiizan
behar du. Baltsaren batean
parte-hartzaile kopurua han-
dia bada, baltsa handi bakarra

egin beharrean, bizpahiru txiki
egitea gomendatu dute Donos-
tiako Piratek.

Ekimenak udaletxea aborda-
tzea irudikatu nahi du eta aldi
berean, parte hartze anitza lor-
tzea du helburu. Beraz, jendea-
ren partaidetza bultzatzeko as-
moz, aurten Piraten materiala-
ren —petardoak, bengalak..—
erabilerari neurriak ezarriko
dizkiote. «Izan ere, batzuen eu-
foriak eta gogo biziak ezin du
gehienen jai gogoa zapuztuy,
diote antolatzaileek. Beraz, ez
dute materiala erabiltzea de-
bekatuko, baina kaiko irteera
errespetatzea eskatu dute an-
tolatzaileek.

Ingurunea garbi

Inguruak garbi mantentzeko
deia ere luzatu diete parte-har-
tzaileei. Norberak zikinduta-
koa edo atzean utzitako honda-
kinak garbitu, jaso eta biltzea
nahi dute, ez baita garbiketaz
arduratuko den inor kontrata-
tuko. «Gainera, itsasoaren
errespetua aldarrikatu nahi
badugu, lehenik piratek ere
errespetatu beharko dutey,
esan dute.

Azkenik, hondartzara iritsi
bezain laster, baltsak pilatu eta
zabortegira eramateko prest
utzi behar direla adierazi dute
Piratek. «Behin arnasa hartu-
rik eta ahal bezain azkarren,
hondakinak pasealekura igo
behar dira. Zaborraren bilke-
tan arituko direnei lana erraz-
teko eta kalejiran trabarik
gabe parte hartzeko».

Hauek dira, beraz, astelehe-
neko abordatzearen inguruan
antolakuntzak emandako go-

Paella
erraldoia
Zuloagan

Abordatzearen aurretik, he-
rri bazkaria antolatu dute Pi-
ratek. Eguerdiko 14:00etan
hasiko da Zuloaga plazan.
Hasieran, bazkaria kaian egi-
tekoak ziren, baina toki ho-
netan eskumena Eusko Jaur-
laritzak duenez, Udalak Zulo-
aga plaza proposatu zuen,
eta bertan egingo dute. Euria
eginez gero, plazan bertan
estalkiak jarriko dituzte.

Aurtengo bazkariko berri-
kuntza nagusia paella erral-
doia izango da. Santanderre-
tik etorritako talde bat ardu-
ratzen da paella hauek
egiteaz, eta benetan ikusga-
rria izango da 600 lagunen-
tzako paella erraldoia kalean
ikustea. Eguerdiko 12:00etan
ekingo diote lanari.

Paella laguntzeko, entsala-
da zerbituko dute aurretik,
eta postrean, euskal pastela.
Bestalde, bazkariko txartela
erosten duten guztiek Pira-
ten kamiseta bana jasoko
dute opari.

Bazkaria 16:00etan buka-
tuko dute, eta bertatik kairai-
no hurbilduko dira aborda-
tzea egitera. ¢

mendio nagusiak. Iaz, 40 bat
baltsa joan ziren kaitik hon-
dartzaraino, piraten aborda-
tzea irudikatuz, eta aurten
ere jende asko biltzea espero
dute. Joan den urtean batzuek
hondartzara iristeko izandako
komeriak ikusita, aurten pirata
guztiei gomendio hauek egitea
erabaki dute antolakuntzako
kideek.

«Euskal Herriko musika
0S0 ongi dago
sormen aldetik»

Aiora Renteria eta taldekideak Trinitate plazan ariko dira
gaur, 20:30etik aurrera, Hamlet eta S.A.rekin batera

OIHUKA

Zea Mays talde bilbotarra Aio-
ra Renteria kantariak, Asier
Basabe bateria jotzaileak, Ru-
ben Gonzalez baxu jotzaileak
eta Ifiaki Imaz gitarra jotzaile-
ak osatzen dute. Askoren ustez,
Renteria santutxuarra ahots
onena duen Euskal Herriko
kantarietako bat da.

Zer eskainiko duzue gaurko
kontzertuan?

Gure azken diskoko abesti
gehientsuenak, baina baita le-
hen hiru disketako beste zen-
bait kanta ere. Gure zuzeneko
emanaldiak energiaz betetako-
ak dira, eta gaur ere horrelako-
xea izatea nahi dugu.
2.000-3.000 lagun aurrean
joko duzue. Ez al du beldur
pixka bat ematen hainbeste
jende aurrean jotzeak?

Ohitu egiten zarenean, berdin
dio hamar edo 10.000 pertso-
na aurrean jotzeak. Finean, es-
zenatoki gainean gustura ego-
tea da funtsezkoena. Beldurrik
ez du ematen, eta gainera, jen-
dea gustura badago, pribile-
gioa da eszenatoki gainean
gure musika egitea.

Nolako ibilbidea izan du tal-
deak 1997an lehen maketa
grabatu zenutenetik?
Hobekuntza handia izan du.
Igartzen da asko ikasi dugula,
bai musikalki, bai teknikoki;
buruan duguna musikalki ate-
ratzen ikasi dugu. Lehen, nahiz
eta buruan ideia bat izan, ez
genuen musikalki ateratzea
lortzen. Abesti gero eta pertso-
nalagoak egiten ari gara, eta
pixkanaka, gure tokia aurki-
tzen ari gara. Alde handia dago
lehen diskoaren eta azkeneko-
aren artean.

Hasierari dagokionez, 1997.
urtean, Euskadi Gazteko Ma-
keta Lehiaketa irabazi zenu-
ten; Mondo Sonoro aldizka-
riak zuen diskoak euskal dis-
korik onenen artean hautatu
ditu...

Irabazitako sari nagusia Eus-
kadi Gazteko Maketa Lehiaketa
izan da. Sari hau irabazi genue-
nean, taldeak sei hilabete bai-
no ez zituen, eta horrek bultza-
da handia eman zigun. Gauzak
hasieran arin etorri ziren, bai-
na abiadura zertxobait man-
tsotzen saiatu ginen. Kritika

oso onak izan ditugu betida-
nik, eta hori guretzat oso poz-
garria da.

Azken diskora etorrita, bi urte
pasatu zenituzten lan hau
prestatzen. Nolakoa izan da
zuzeneko emanaldietarako
itzulera?

Jendeak 0s0-0s0 harrera ona
egin dio Sortuz, grabitatearen
aurka diskoari. Disko zuzena-
goa egin gura genuen, eta lortu
egin dugu. Jendearen artean
ere igartzen da. Baina gure hi-
rugarren lanarekin ere, Harro-
bian diskoarekin, kontzertue-
tara gero eta jende gehiago ze-
torrela eta abestiak gogo biziz
kantatzen zituztela somatu ge-
nuen. Hortik aurrera ikusi ge-
nuen jende asko gu ikustera
zetorrela, eta ez ondoren joko
zuen beste talderen bat ikuste-
ra. Horrek izugarrizko poza
eman zigun.

Lan zuzenagoa izateaz gain,
baikorragoa ere bada, ezta?
Bai, aldaketa izan da arlo ho-
rretan. Ez da barnerantz egin-
dako diskoa, kanporantz egin-
dakoa baizik. Hitzak baikorra-
goak dira; gure bizipen eta
sentimenduak kontatzen ditu-
gu, baina ikuspuntu baikor ba-
tetik.

Hitzak zuenak dira. Lan han-
dia al da letrak egitea?

Ez, naturaltasunez sortzen di-
tugu. Guri buruz berba egiten
dugu, eta nahiko ongi atera-
tzen dira, natural.

Nolako osasuna du musikak
Euskal Herrian?

Jendeak krisialdi berba erabil-
tzen badu ere, krisialdia diru
eta salmenta munduan ikus
daiteke. Baina sormenari dago-
kionez, Euskal Herria 0so mo-
mentu onean dagoela uste dut.
Hainbat estilotako talde mor-
doa dago. Toki horren txikian,
hainbeste talde egotea eta hain
estilo ezberdinak izatea pago-
txa da.

Gaurko kontzertuan ere hain-
bat estilo uztartuko dira...
Halako jai bat izanda, jendea
jai girora hurbiltzen da, eta are
gehiago, Parte Zaharrean. Giro
polita sortuko dela uste dut.
Hainbat musika estilo daude,
eta mota guztietako jendea
hurbilduko da.

Ogitarteko eta pintxoetan
aukera
ezin hobea

JAIETAKO ALTXORRA

Donostiako Piratek aurten ere jai egitaraua antolatu dute; berriro ere
txupinazoa, kontzertua, abordatzea eta jolasak izango dira jaietako altxorra

laz eginiko piraten bazkariaren irudia. manoL oTel / ARGAZKI PRESS

Aste Nagusiko egitarau ofiziala
bihar hasiko da, baina badira
hirian bihar arte itxaroteko
prest ez daudenak: Piratak.
Gaur hasiko dira Donostiako

Piratek antolatutako Aste Na-
gusiko ekitaldiak, eta indartsu
hasiko da, gainera. Kaian pira-
ten zina egin eta txupina-
zoa bota ondoren, kontzertua

izango da Trinitate plazan,
20:30etik aurrera.

Garai bateko piraten mo-
duan, agintariekin arazotxoren
bat izan dute, baina azkenean,

EGITARAUA »

LARUNBATA 13

Egun osoan, auzo guztietan
deialdia.

19:00. Zezenketen aurkako
manifestazioa, Bulebarretik.
20:00. Jai herrikoien aldeko
zina eta txupinazoa Kaian.
20:30. Kontzertua Trinitate
plazan: Hamlet, S.A. eta Zea
Mays (12 euro).

ASTELEHENA 15

11:00. Baltsak egiteko tartea,
Kaian.

14:00. Bazkari herrikoi eta
pirata, Zuloagan (12 euro).
17:00. Abordatzea, Kaitik
abiatuta.

18:00. Kontxako erlojutik,
udaletxerainoko kalejira eta
ondoren, poteo pirata.

guztia konpondu da, eta arazo-
rik gabe egin ahal izango dituz-
te iragarritako ekitaldi guztiak.
Piratak pozik daude azkenean
dena bide onetik joan delako.

ASTEAZKENA 17

17:00. Herri kirolak eta bertso
saioa izango da, Parte
Zaharrean.

OSTEGUNA 18

17:00. Altxorraren bila jolasa,
Parte Zaharreko kaleetan
barrena.

LARUNBATA 20

Jaien pribatizazioaren aurkako
eguna

19:00. Kontzertua Egiako
Amets-Enea gaztetxean:
Standar BK, Izaera,
Hurakantxabaka eta Sagardole
(doan).

23:30. Gladys Enea parke
aurretik abiatuta,
manifestazioa eta kalejira.

Esperantza badute Piratek,
eta aurten gauzak ongi joaten
bazaizkie datorren urtean au-
rrerapausoak emateko gogoz
daude.

ten etsai porrokatuenak Europa
zaharreko metropoliak ordezka-
tzen zituzten gobernadoreak zirela. Es-
klabutzaren eta jazarpenaren bidez, pi-
ratek baino altxor eta diru gehiago pol-
tsikoratzen zuten kolonien administra-
zioa gidatzen zutenek. Ozeanoaren alde
honetan, berriz, inperio nagusien ar-
madak saihestu edo haiekin elkarlan
itunak hitzartu behar izaten ziren.
Donostiak badu egun gobernadorea,
eta pirata filmetan bezala, ez dagokion
altxorra maltzurkeriaz lapurtu du:
jaiak, alegia. Donostiarroi, guztion Aste
Nagusian, irudizko duguna antolatzeko
eta ospatzeko aukera debekatu ziguten

J akina da Karibe inguruetako pira-

IRITZIA » EKAIN ORMAZABAL (DONOSTIAKO PIRATAK)

eta oraindik programa bakarra aurkez-
ten digute: ofiziala. Eskaintzari buruzko
iritzia eman gabe, aukera desberdinen
eskubidea aldarrikatzen dugu. Azken
urteetan antolatutako ekimenen arra-
kastak argi utzi du eskaria donostiar
askorena ere badela.

Garaian garaiko agintariek beraien
ekarpena egin diote jaiak herrikoitzeko
dinamikaren zanpaketari. Poliziari
gune herrikoiei erasotzeko agindua
eman, txosnak kendu eta lapurtu, barri-
kada administratiboak,...Oraingo go-
bernadoreak ere oztopo eta debekuak
ditulagun. 1988an Kaia, 1992n Fotogra-
fika, 2005ean Trinitate enparantza...
Zein arazo duzue?

Donostiak badu gobernadorea

XVI.mendeko agintarien bide beretik
zoazte orain ere. Izan ere, orduan eus-
kal piraten hainbat ohitura debekatu zi-
tuzten, deabruarenak zirela aitzakiatzat
jarriz.

Guk ohitura horietako bat guregana-
tu dugu. Donostiako piraten zina. Eta
gustura egongo ginateke agintariek eta
baita gobernadoreak berak ere, itsaso-
aren laguntasuna eskatzeko burutzen
dugun ekimenean gurekin batera parte
hartuko balute. Gu pozik geundeke Do-
nostia abordatu beharrean Donostiara
etorriko bagina. Baldintza bakarra he-
rri antolaketa ardatz izango duen jai
gune baten kudeaketa ahalbidetzea li-
tzateke. Udalak ikuskizun ugari antola-

tzeko baliabideak ditu; guk jaia izaera
propio eta herrikoiz bustitzeko prestu-
tasuna aurkezten dugu.

Elkarlanik ezean, oztopoak oztopo,
debekuak debeku, dagokigun altxorra-
ren zatia eskuratzeko lanean jarraituko
dugu. Jaien altxorra lapurtu eta pre-
goietatik kanpo utziz, pirata izatera be-
hartu gaituzte. Harrotasunez onartu
ere. Gure hiriari dagokion eta inoiz kon-
tatzen ez den historiako pasarte ga-
rrantzitsuenetariko batek pirata eta
kortsarioekin lotura estua du. Honakoa
da gure iraganeko nortasun galdua eta
honi eutsi diogu.

Amaitzeko, aurtengo Aste Nagusia
ametsak egi bilakatzeko bidea elkarre-
kin abiatu genuen adiskideei eskaini
nahi genieke. Eli, Joseba, Ima... Zuek bai
Piratak!

